
Uhapšeni u akciji "Aperkat" predati u nadležnost
Tužilaštva

Foto: Ilustracija | Uhapšeni u akciji "Aperkat" predati u nadležnost Tužilaštva

SARAJEVO - Četiri lica, uhapšena u Sarajevu u akciji Federalne uprave policije kodnog naziva
"Aperkat", predata su u nadležnost Tužilaštva Kantona Sarajevo, gdje će biti zadržana 24 časa u
toku kojih treba da ih ispita postupajući tužilac i odluči o daljim mjerama, saopšteno je iz kantonalnog
Tužilaštva.

S.K, T.K, DŽ.K. i N.Š, koji su uhapšeni juče,
sumnjiče se da su počinila krivična djela
udruživanje radi činjenja krivičnih djela neovlaštena
proizvodnja i promet droge, krivotvorenje javne
isprave, iznuda, obmana pri dobijanju kredita, teška
krađa, pomoć počiniocu nakon počinjenog
krivičnog djela pokušaj ubistva, oštećenje tuđe
stvari, te nedozvoljeno držanje oružja ili
eksplozivnih materija.

Ova lica osumnjičena su da su od početka 2019.
do hapšenja djelovala kao udružena grupa i
vršenjem navedenih krivičnih djela stekla
nezakonitu korist u većem iznosu.

U saopštenju je navedeno da su ova lica, između ostalog, proizvodila drogu od amfetaminskog ulja i
prodavala dilerima drogu na području Kantona Sarajevo.

Ova lica osumnjičena su i da su krivotvorila lične karte i vozačke dozvole, nezakonito trgovala
automobilima, posuđivala novac na kamatu, te krivotvorila dokumente za dobijanje kredita.

Prilikom jučerašnjih pretresa stambenih i ugostiteljskih objekata, te automobila osumnjičenih,
pronađeni su oružje, municija, veća količina novca, krivotvoreni dokumenti, droga i bomba, a oduzeti
su i mobilni telefoni koji će biti vještačeni.

Njihovom hapšenju je prethodila višemjesečna istraga Federalne uprave policije i Tužilaštva Kantona
Sarajevo, uz asistenciju i Obavještajno-bezbjednosne agencije.

